
Emenda mressqa minn Antolín Sánchez Presedo

Emenda 1
Paragrafu - 1 (ġdid)

-1. Jiġbed l-attenzjoni li l-importanza makroekonomika ta' l-industrija tal-karozzi, li 
tammonta għal 3% tal-GDP ta' l-Ewropa u għal 7% ta' l-impjieg industrijali tagħha, 
tipprovdi 8% tad-dħul totali tal-baġit ta' l-Istati Membri, tiddedika aktar riżorsi għar-
riċerka u l-iżvilupp minn kwalunkwe industrija oħra, u tattira euro minn kull sitta li 
kull familja Ewropea tonfoq;  jiġbed l-attenzjoni li l-prominenza globali ta' l-Ewropa 
fuq kollox hija riżultat tal-fatt li l-Ewropa hija l-ikbar manifattur tal-karozzi u t-tieni 
l-ikbar manifattur tat-trakkijiet, kif ukoll minħabba d-daqs u l-grad ta' 
konsolidazzjoni tas-suq intern, minħabba t-tkabbir ta' l-internazzjonalizzazzjoni tas-
suq tal-karozzi, minħabba r-reputazzjoni tad-ditti tal-karozzi Ewropej u l-kwalità tas-
servizz Ewropew, u minħabba l-pożizzjoni b'saħħitha fl-esportazzjoni li l-manifatturi 
Ewropej irnexxilhom jiksbu u l-preżenza sostanzjali tagħhom fis-swieq li għandhom 
potenzjal kbir ta' tkabbir;

Or. es

Emenda mressqa minn Olle Schmidt u Lars Wohlin

Emenda 2
Paragrafu 1

1. Jilqa' b'sodisfazzjon l-emenda tal-Kummissjoni dwar CARS 21 minħabba li din tapplika 
l-istrateġija ta' Liżbona għat-tkabbir u l-ħolqien ta' l-impjieg għall-industrija tal-karozzi 
(tħassir);

Or. sv

Emenda mressqa minn Antolín Sánchez Presedo

Emenda 3
Paragrafu 1

1. Jilqa' b'sodisfazzjon il-Komunikazzjoni tal-Kummissjoni CARS 21 minħabba li din 
tapplika l-istrateġija ta' Liżbona għat-tkabbir u l-ħolqien ta' l-impjiegi għall-industrija 
tal-karozzi, wieħed mill-pilastri ta' l-ekonomija Ewropea u dinjija; jemmen li hemm 
bżonn li jitfasslu rakkomandazzjonijiet u jitwaqqaf qafas għall-Ewropa kollha li 
jippromwovi żieda fil-produttività u fil-kapaċità ta' l-innovazzjoni tas-settur biex ikun 
possibbli li s-settur jiżviluppa f'ambjent miftuħ għall-kummerċ ħieles u għall-
kompetizzjoni internazzjonali u jwieġeb b'mod sostenibbli għall-bżonnijiet u għat-
talbiet relatati mal-mobilità u mat-trasport;

Or. es

Emenda mressqa minn Antolín Sánchez Presedo

Emenda 4
Paragrafu 1 a (ġdid)

1a. Jesprimi d-determinazzjoni tiegħu li jipparteċipa b'mod attiv mill-iktar stadju bikri ta' 
din l-inizjattiva, fit-twettiq tar-responsabilitajiet tagħha, sabiex isaħħaħ il-leġittimità, 
l-impatt u l-effettività ta' l-azzjoni li tkun ittieħdet biex jinkisbu l-għanijiet proposti; 
fl-istess ħin isostni li d-diversi istituzzjonijiet ikkonċernati fl-Istati Membri għandhom 
ikunu involuti kemm jista' jkun mill-qrib;

Or. es

Emenda mressqa minn Kurt Joachim Lauk

Emenda 5
Paragrafu 1 a (ġdid)

1a. Iħeġġeġ li l-objettivi tat-tkabbir sostenibbli u tal-ħolqien ta' impjiegi ta' l-Istrateġija 
ta' Liżbona jkunu segwiti b'mod ġenwin billi jkunu evitati miżuri li jżidu l-pressjoni 
biex jitnaqqsu l-impjiegi fl-industrija Ewropea tal-karozzi u li jxekklu l-kompetittività 
internazzjonali tagħha;

Or. de

Emenda mressqa minn Heide Rühle u Alain Lipietz

Emenda 6
Paragrafu 1 a (ġdid)

1a. Jenfasizza li t-titjib tar-rendiment ambjentali fiċ-ċiklu tal-ħajja tal-karozzi huwa 
kruċjali għall-futur tal-kompetittività ta' l-industrija Ewropea tal-karozzi; iqis li talba 
suffiċjenti għal teknoloġiji ambjentali mmexxija minn regolamentazzjoni ambjentali 
ambizjuża biss se tħaffef il-proċess biex l-innovazzjonijiet jaslu fis-suq;

Or. en

Emenda mressqa minn Heide Rühle u Alain Lipietz

Emenda 7
Paragrafu 2

2. Jappoġġja (tħassir) strateġija li tiddefinixxi l-objettivi politiċi u tippermetti risposta 
flessibli skond il-prinċipji tat-tfassil aħjar tal-leġiżlazzjoni; japprova l-armonizzazzjoni 
internazzjonali tar-regoli fil-qafas tal-Kummissjoni Ekonomika għall-Ewropa tan-
Nazzjonijiet Uniti (UNECE) biex ir-regolamenti jkunu ssimplifikati u msawra b'mod 
sempliċi; madanakollu jiġbed l-attenzjoni li l-proċess ta' l-armonizzazzjoni 
internazzjonali ma għandux iżomm lill-UE milli tilleġiżla indipendentement mis-
sistema UNECE meta jkun meħtieġ li jintlaħqu l-objettivi ta' l-UE rigward is-saħħa, 
is-sikurezza, il-konsumaturi u l-ambjent;

Or. en

Emenda mressqa minn Antolín Sánchez Presedo

Emenda 8
Paragrafu 2

2. Jappoġġja strateġija integrata li tiddefinixxi l-objettivi politiċi u tippermetti risposta 
flessibli skond il-prinċipji tat-tfassil aħjar tal-leġiżlazzjoni u ta' l-effettività meta 
mqabbla man-nefqa; jappoġġja l-armonizzazzjoni internazzjonali tar-regoli fil-qafas 
tal-Kummissjoni Ekonomika għall-Ewropa tan-Nazzjonijiet Uniti (UNECE) biex ir-
regolamenti jkunu ssimplifikati u msawra b'mod sempliċi;

Or. es

Emenda mressqa minn Ján Hudacký

Emenda 9
Paragrafu 2

2. Jappoġġja approċċ integrat li jiddefinixxi l-objettivi politiċi u jippermetti risposta 
flessibli skond il-prinċipji tat-tfassil aħjar tal-leġiżlazzjoni u ta' l-effettività meta 
mqabbla man-nefqa; jappoġġja l-armonizzazzjoni internazzjonali tar-regoli fil-qafas 
tal-Kummissjoni Ekonomika għall-Ewropa tan-Nazzjonijiet Uniti (UNECE) biex ir-
regolamenti jkunu ssimplifikati u msawra b'mod sempliċi;

Or. en

Emenda mressqa minn Antolín Sánchez Presedo

Emenda 10
Paragrafu 3

3. Jiġbed l-attenzjoni li hemm bżonn li jitħaffef il-proċess tat-titjib tal-karozzi Ewropej, 
liema karozzi jiġu sostitwiti bi flotot li l-prezzijiet tagħhom jistgħu jintlaħqu; jiġbed l-
attenzjoni dwar ir-responsabilità speċjali li għandu s-settur pubbliku u dwar il-fatt li 
dan jista' jkun pijunier fil-promozzjoni, fl-ittestjar u fl-introduzzjoni ta' 
innovazzjonijiet li jneħħu l-ostakoli li għandhom il-persuni b'diżabilità, li jtejbu s-
sikurezza, li jħarsu l-ambjent, u li b'mod ġenerali jgħollu l-livell tal-kwalità tas-settur 
tal-karozzi, b'mod partikolari tas-servizzi tat-trasport pubbliku,

Or. es

Emenda mressqa minn Ján Hudacký

Emenda 11
Paragrafu 3

3. Jiġbed l-attenzjoni li hemm bżonn li jitħaffef il-proċess tat-titjib tal-flotta Ewropea tal-
karozzi, liema karozzi jiġu sostitwiti bi prezzijiet li jistgħu jintlaħqu; jiġbed l-attenzjoni 
dwar ir-responsabilità speċjali tas-settur pubbliku;

Or. en

Emenda mressqa minn Heide Rühle u Alain Lipietz

Emenda 12
Paragrafu 3 a (ġdid)

3a. Jiġbed l-attenzjoni li l-industrija tal-karozzi falliet b’mod sistematiku biex tnaqqas l-
emissjonijiet skond l-approċċ volontarju mħaddem sa issa, kif kienet wegħdet; 
jenfasizza li mira li torbot għall-medja ta' emissjonijiet tas-CO2 b'miżuri effettivi ta' l-
infurzar (bħall-mekkaniżmu obbligatorju li jillimita l-veloċità), inklużi penali għal 
nuqqas ta' konformità, hija l-uniku mod kif wieħed jiżgura t-tnaqqis neċessarju;

Or. en

Emenda mressqa minn Lars Wohlin

Emenda 13
Paragrafu 3 a (ġdid)

3a. Jilqa' b'sodisfazzjon il-prospett ta' reviżjoni tad-Direttiva tal-Parlament Ewropew u 
tal-Kunsill 2000/53/KE tat-18 ta' Settembru 2000 dwar il-vetturi li ma jistgħux 
jintużaw aktar u jistieden lill-Kummissjoni biex mhux biss tagħmel titjib fil-prattika 
ta' l-implimentazzjoni ta' l-Istati Membri, iżda wkoll biex toħloq inċentiv għat-tiġdid 
tal-flotot Ewropej tal-karozzi; iqis li riforma tat-taxxa li tnaqqas it-taxxa tal-karozzi 
fuq karozzi ġodda filwaqt li żżidha fuq karozzi iktar qodma, se tkun strument xieraq 
għall-kisba ta' dan l-objettiv;  

Or. sv

Emenda mressqa minn Kurt Joachim Lauk

Emenda 14
Paragrafu 3 a (ġdid)

3a. Jiġbed l-attenzjoni li l-ħarsien tal-konsumatur huwa prijorità għall-politika Ewropea; 
iqis li l-prezz tal-karozzi Ewropej għandu jibqa' wieħed li jista' jintlaħaq minn massa 
wiesgħa ta' konsumaturi fl-Ewropa u jitlob li jiġu evitati miżuri li jwasslu għal żieda 
fil-prezzijiet tal-karozzi b'detriment għall-konsumatur;

Or. de

Emenda mressqa minn Kurt Joachim Lauk

Emenda 15
Paragrafu 3 b (ġdid)

3b. Jiġbed l-attenzjoni li, fid-dawl ta' l-objettivi ta' Liżbona dwar it-tkabbir ekonomiku u 
dwar l-impjiegi fl-Unjoni Ewropea, ir-rilokazzjoni ta' impjanti tal-karozzi f'pajjiżi 
barra l-Unjoni Ewropea biex tonqos il-pressjoni fuq il-prezz, ma setgħetx kienet 
intenzjonata u jħeġġeġ biex jiġu evitati miżuri li jinkoraġġixxu rilokazzjonijiet bħal 
dawn;

Or. de

Emenda mressqa minn Kurt Joachim Lauk

Emenda 16
Paragrafu 3 c (ġdid)

3c. Jenfasizza li l-kompetizzjoni fost il-manifatturi Ewropej tal-karozzi tista' tkun 
ippreservata u promossa biss jekk jiġu stabbiliti limiti minimi u massimi ta' l-
emissjonijiet tas-CO2 speċifiċi għas-settur, peress li l-valuri medji tal-flotot jonqsu 
milli jikkunsidraw il-prijoritajiet differenti tal-varjetajiet ta' prodotti tal-manifatturi 
Ewropej u jxekklu l-kompetizzjoni;

Or. de

Emenda mressqa minn Heide Rühle u Alain Lipietz

Emenda 17
Paragrafu 4

4. Huwa ta' l-opinjoni li tkun adottata politika sempliċi ta' tassazzjoni li ċċaqlaq it-tnaqqis 

reali ta' l-emissjonijiet tas-CO2 b'konformità ma' l-impenji ta' l-UE skond il-Protokoll 
ta' Kyoto; ifakkar fl-approvazzjoni tiegħu għar-rimborż ta' taxxi mħallsa darbtejn fuq 
tranżazzjonijiet transkonfinali, l-introduzzjoni ta' elementi bbażati direttament fuq l-
emissjonijiet tas- CO2 u l-ħolqien ta' qafas Ewropew għal inċentivi fiskali favur l-użu ta' 
teknoloġiji innovattivi fir-rigward tas-sikurezza u l-ambjent; jiddispjaċih f'dan il-
kuntest li d-direttiva proposta dwar it-taxxi tal-karozzi għall-passiġġieri, li għandha l-
għan li tnaqqas l-emissjonijiet tas-CO2, għada ma ġietx adottata mill-Kunsill; iħeġġeġ 
għalhekk biex din id-Direttiva tiġi implimentata malajr;

Or. en

Emenda mressqa minn Olle Schmidt

Emenda 18
Paragrafu 4 a (ġdid)

4a. Jilqa' b'sodisfazzjon il-prospett ta' reviżjoni tad-Direttiva tal-Parlament Ewropew u 
tal-Kunsill 2000/53/KE tat-18 ta' Settembru 2000 dwar il-vetturi li ma jistgħux 
jintużaw aktar u jistieden lill-Kummissjoni biex mhux biss tagħmel titjib fil-prattika 
ta' l-implimentazzjoni ta' l-Istati Membri, iżda wkoll biex toħloq inċentiv għat-tiġdid 
tal-flotot Ewropej tal-karozzi; iqis li premium biex jiġu skartati karozzi qodma 
(scrapping premium) għandu jkun strument adattat biex jinkiseb dan l-objettiv;

Or. sv

Emenda mressqa minn Olle Schmidt u Lars Wohlin

Emenda 19
Paragrafu 5 a (ġdid)

5a. Jilqa' b'sodisfazzjon l-intenzjoni tal-Kummissjoni sabiex tistimula r-riċerka u l-
iżvilupp; għandu l-ħsieb li skond il-qafas ġenerali tal-baġit, jalloka aktar 
approprjazzjonijiet għar-riċerka u għall-iżvilupp fl-industrija tal-karozzi;

Or. sv

Emenda mressqa minn Antolín Sánchez Presedo

Emenda 20
Paragrafu 6

6. Jinsisti fuq il-bżonn li tissaħħaħ il-kompetizzjoni fis-servizzi ta' wara l-bejgħ 
indipendenti u fis-suq ta’ l-ispare-parts tal-karozzi; iqis li għandha tkun offruta għażla 
ta' servizzi u spare parts ta' kwalità għolja sabiex ikun żgurat li x-xerrejja tal-karozzi 

jkunu jistgħu jagħmlulhom il-manutenzjoni meħtieġa bi prezzijiet li jistgħu jintlaħqu 
matul il-ħajja ta’ l-użu tal-karozza;

Or. es

Emenda mressqa minn Ján Hudacký

Emenda 21
Paragrafu 6

6. Jenfasizza l-bżonn li tissaħħaħ l-effettività tal-katina ta' forniment;

Or. en

Emenda mressqa minn Antolín Sánchez Presedo

Emenda 22
Paragrafu 7

7. Jipproponi li, sabiex tissaħħaħ il-kompetittività ta' l-industrija Ewropea tal-karozzi, 
ir-reviżjoni ta' l-eżenzjoni tas-settur tal-karozzi għandha tkun marbuta ma' reviżjoni 
f'nofs iż-żmien ta' CARS 21, biex tkun iffaċilitata l-koperazzjoni bejn operaturi tas-
settur, biex tkun evitata miżapproprjazzjoni ta' għajnuna pubblika u biex tkun promossa 
politika ta' kompetizzjoni fuq livell internazzjonali;

Or. es

Emenda mressqa minn Ján Hudacký

Emenda 23
Paragrafu 7

7. Huwa ta' l-opinjoni li ssir reviżjoni ta' l-eżenzjoni tas-settur tal-karozzi u r-reviżjoni 
f'nofs iż-żmien tar-rakkomandazzjonijiet u l-pjan direzzjonali regolatorju li għandu l-
għan li jsaħħaħ il-kompetittività ta' l-industrija Ewropea tal-karozzi CARS21, biex 
tkun iffaċilitata l-koperazzjoni bejn operaturi tas-settur, biex tkun evitata 
miżapproprjazzjoni ta' għajnuna pubblika u biex tkun promossa politika ta' 
kompetizzjoni fuq livell internazzjonali;

Or. en

Emenda mressqa minn Olle Schmidt u Lars Wohlin

Amendment 24
Paragrafu 7 a (ġdid)

7a. Jilqa' b'sodisfazzjon ix-xewqa tal-Kummissjoni li tintroduċi mekkaniżmu ta' reviżjoni 
minħabba n-natura intensiva ta' teknoloġija u ta’ żvilupp li tikkaratterizza lill-
industrija; Madanakollu jqis ukoll li għandu jsir użu ikbar mill-klawsoli 'sunset' fil-
leġiżlazzjoni sabiex ikun żgurat li d-direttiva ma ttellifx jew ma tmurx kontra l-
avvanzi teknoloġiċi li r-riċerka u l-forzi tas-suq qed jagħmlu kontinwament; 

Or. sv

Emenda mressqa minn Lars Wohlin

Emenda 25
Paragrafu 7 b (ġdid)

7b. Jikkunsidra li l-ħidma fuq sistemi ta' l-informatika (ITS) hija ċ-ċavetta għas-suċċess 
ta' l-industrija tal-karozzi u għas-suċċess ta' l-isforzi biex jitnaqqas l-impatt 
ambjentali ta' l-industrija;  madanakollu ma jqisx li s-sistema Galileo għandha tkun 
ikkwotata bħala eżempju, minħabba li għad ma teżistix soluzzjoni għall-iffinanzjar 
tagħha; 

Or. sv

Emenda mressqa minn Olle Schmidt u Lars Wohlin

Emenda 26
Paragrafu 7 c (ġdid)

7c. Jilqa' b'sodisfazzjon l-intenzjoni tal-Kummissjoni biex tissimplifika u 
tinternazzjonalizza l-leġiżlazzjoni; jenfasizza l-importanza li jitneħħew ir-regoli żejda 
minħabba li dawn jikkoinċidu ma' konvenzjonijiet internazzjonali.

Or. sv

